
5-11 YU�UN SEPTIEMBRE
K�USITIK K�UPIL SBA TA VIVLIA � 1 RE-
YES 9, 10
«Jk�upil k�optatik Jeova ta skoj ti toj
p�ije»
w99 1/7 paj. 30 par. 6
Toj lek k�usi la sta ta skoj ti ay vula�anva-
nuke
Li me� ajvalile laj yak� ta preva Salomon k�alal
«la sjak�be li k�usitik vokol ta a�ibel smelola-
le» (1Re 10:1). Li jp�elantik k�op ta ebreo
taje xu� xich� jelubtasel k�ucha�al «li k�usitik
mukul sk�oplale». Taje ma�uk sk�an xal ti la
xch�aybe yo�onton Salomon ta tajimol k�op ti
mu�yuk sbalile. Li ta Salmo 49:4 eke tstunes
li jp�el k�op k�alal chalbe sk�oplal li sjak�obil-
tak ta sventa mulil, lajelal xchi�uk pojelale.
Ja� yu�un, xu� xkaltik ti k�alal la xchi�in ta lo�il
Salomon li me� ajvalil ta Sabae, ja� laj yal-
beik sk�oplal li k�usitik tsotsik ta a�iel sventa
xak� ta preva li sp�ijil Salomone. Li Vivliae
chal ti me� ajvalile «lik yalbe skotol li k�usi
oy ta yo�ontone. Li Salomone la stak� skotol
li k�usitik jak�bate. Mu�yuk k�usi ti vokol ta
albel smelolal laj ya�i li ajvalile» (1Re 10:2
xcha�vok�al, 3).

w99 1/11 paj. 20 par. 6
K�alal chkak�tik ta ilel slekil ko�ontontike
Ta skoj ti toj labal sba laj ya�i li k�usitik
k�ot ta xchikin xchi�uk li k�usitik laj yile,
xi laj yal li me� ajvalile: «¡Xmuyubajik [5]
li avajtuneltak ti li� va�ajtik jujun k�ak�al ta
atojolale, yu�un cha�iik ti toj p�ijik li k�usitik
chavale!» (1Re 10:4-8). Ma�uk laj yal ti ja�
xmuyubajik-o li yajtuneltak Salomon ta skoj
ti oy sk�ulejalike, yu�un ja� laj yal ti xmuyuba-
jik ta skoj ti cha�ibeik li sp�ijilal Salomon ti
ak�bil yu�un Diose. Li k�usi la spas li me� aj-

valil ta Sabae toj lek ti xchanik li yajtuneltak
Jeova avi k�ak�ale, ti tstabeik sbalil li sp�ijil li
Jpasvanej ku�untik xchi�uk li Nich�onil ti ja� li
Jesukristoe.

w99 1/7 paj. 30 par. 7
Toj lek k�usi la sta ta skoj ti ay vula�anva-
nuke
Li me� ajvalil ta Sabae «ch�ayal to k�ot yo�on-
ton» k�alal laj yil ti toj p�ij li Salomone xchi�uk
ti toj ep k�usi x-ayan li ta ajvalilal yu�une
(1Re 10:4, 5). Jun vinik ti lek xchanojbe
sk�oplale chal ti yal ta lume. K�uk xiuk no�ox,
li me� ajvalile labal sba tajek laj ya�i li k�usi-
tik laj yil xchi�uk la xchikintae. Laj yal ti
xmuyubajik tajek li yajtuneltak Salomon ta
skoj ti xu� xchikintabeik li sp�ijil ajvalile xchi�-
uk laj yich� ta muk� Jeova ta skoj ti laj yak�
ochuk ta ajvalile. Laje, laj yak�be matanale-
tik ti toyolik tajek stojole. Li k�u yepal oro
laj yak�bee te van 40 miyon dólar stojol li
avi k�ak�ale. «Li ajvalil Salomon eke laj yak�-
be me� ajvalil ta Saba skotol li k�usi lok� ta
yo�onton sk�anele» (1Re 10:6-13).

Jsa�tik lek li k�usitik k�upil sba ta Vivliae
w08 1/11 paj. 22 par. 4-6
¿Mi ana�oj xa?
¿K�u to�ox yepal oro oy yu�un li Salomone?
Jech k�ucha�al chal li Vivliae, li Iram ti ja� aj-
valil ta Tiroe la stakbe batel chanib tonelada
oro li Salomone, li me� ajvalil ta Sabae ja�tik
jech yepal la stak batel ek xchi�uk li svarko-
tak Salomone la xkuchik talel 14 tonelada
oro ta Ofir. Li Vivliae chal «ti k�u yepal oro
la stsob li ajvalil Salomon ta jun jabile ja�
666 talento oro», ja� xkaltik, te van 22 to-
nelada (1Re 9:14, 28; 10:10, 14). ¿Mi melel
van taje? Jk�elbetik sk�oplal ti k�u yepal la
stsob s-oroik li yan ajvaliletik ta vo�nee.

Ti bu laj yich� lok�esel li stak�obiltak li ta Jkuxlejaltik xchi�uk
Kabteltik sventa Dios, programa xchi�uk bu chijts�ibaj

Jun vo�neal ts�ib chal ti faraon Tutmosis III
(2,000 k�alal mu�yuk to�ox talem Jesuse)
laj yak� 12 tonelada oro li ta templo yu�un
Amón-Ra ta Karnak. Li buch�utik xchanoj-
beik sk�oplale chalik ti melel li k�usi chal li
ts�ib taje. Li ta xvaxakibal siglo k�alal mu�yuk
to�ox talem Jesuse, li ajvalil Tiglat-piléser III
ta Asiriae laj yich� ak�bel chanib tonelada oro
yu�un li Tiroe. Li Sargón II ja� jech yepal oro
laj yak�be ta matanal li diosetik ta Babilonia
eke. Jech xtok, li Filipo II ta Macedoniae
(359-336 k�alal mu�yuk to�ox talem Jesuse)
jujun to�ox jabil tslok�es tetik van 25 tonela-
da oro ti bu chich� lok�esel oro li ta vits
Pangeo ta yosilal Traciae.
Li skerem ti ja� li Alejandro Magnoe (336-
323 k�alal mu�yuk to�ox talem Jesuse) la
stsob te van jmil tonelada oro k�alaluk la
stsal li Susa ta Persiae xchi�uk la stsob mas
ta vakmil tonelada oro k�alal la stsal sjunul
li Persiae. Ta skoj ti k�u to�ox yepal oro oy
yu�unik li ajvaliletik ta vo�nee, jamal xvinaj ti
melel li k�usi chal Vivlia ta sventa li sk�ulejal
Salomone.

12-18 YU�UN SEPTIEMBRE
K�USITIK K�UPIL SBA TA VIVLIA � 1 RE-
YES 11, 12
«Tojoban lek st�ujel li buch�u chanupun
xchi�uke»

w18.07 paj. 18 par. 7
¿Buch�utik tsk�an chtunik ta stojolal li
Jeovae?
7 Li k�usitik la spas li ajvalil Salomone toj ep
k�usi chak� jchantik. Yu�un k�alal ta skeremal
to�oxe, la sa� beiltasel ta stojolal Jeova, va�un
ak�bat lek sp�ijil xchi�uk ak�bat sbain sva�a-
nel jun muk�ta templo ta Jerusalen. Ak�o
mi jech, li Salomone la sokes ti k�u ye-

lan xil sbaik xchi�uk li Jeovae (1Re 3:12; 11:
1, 2). Li Smantal Diose jamal chal ti mu
xu� sa� ep yajnilik li ajvalil j-evreoetik sventa
mu xch�ayik ta bee (Dt 17:17). ¿Mi la xch�un
li Salomone? Mu�yuk, yu�un k�alal jelav k�uk
sjalile la sa� vukub sien yajnil xchi�uk oxib
sien yan antsetik (1Re 11:3). Li yajniltake
ma�uk j-israeletik xchi�uk ja� chich�ik ta muk�
li jeche� diosetike. Jamal xvinaj ti mu�yuk la
stsak ta venta li mantal ti chal ti mu stak�
xnupunik xchi�uk li antsetik ti ma�uk j-israe-
letike (Dt 7:3, 4).

w19.01 paj. 15 par. 6
¿K�uxi xu� jchabi li ko�ontontike?
6 Li jtoyba Satanase ja� no�ox oy ta yo�onton
spasel li k�usi tsk�an stuke, jech oxal, mu�yuk
chch�unbe li smantaltak Jeovae xchi�uk oy
ta yo�onton ti jechuk jpastik eke. Ta skoj
ti mu xu� sujutike, tstunes jeltos pets�etik
sventa slo�lautike. Jtos ti k�usi tstunese ja�
li krixchanoetik ti slo�laoj xae (1Jn 5:19).
Oy ta yo�onton ti jchi�inantik li chopol krix-
chanoetike ak�o mi jna�ojtik ti «tsokes jlekil
talelaltik» xchi�uk li jnopbentike (1Ko 15:33).
Taje ja� jech la stunes ta stojolal li ajvalil
Salomone, ta skoj ti laj yik� epal antsetik
ti mu�yuk chich�ik ta muk� Diose, «isocbat
o yo�nton» xchi�uk namaj-o ta stojolal li
Jeovae (1Re 11:3).

w18.07 paj. 19 par. 9
¿Buch�utik tsk�an chtunik ta stojolal li
Jeovae?
9 Li Jeovae mu�yuk chch�ay ta jech no�ox li
jmultike. Xi chal li Sk�op Diose: «Li Muc�ul
Diose [...] i�ilin ta stojol li Salomone yu�un la
svoc� sba loq�uel stuc, ac�o me laj yac� sba
ta ilel ta stojol chib velta. Xchi�uc laj yalbe
ti mu me xich� ta muc� li yantic diosetique.
Pero li Salomone muc xich� ta muc� c�usi
i�albat yu�un li Muc�ul Diose». ¿K�usi k�ot ta

pasel ta skoj li k�usi la spas Salomone? Mu�-
yuk xa koltaat yu�un li Jeovae xchi�uk mu�yuk
xa lek x-ilat. Pas ta cha�vok� li ajvalilal ta Is-
raele, va�un mu�yuk xa la spasik mantal ta
sjunul jteklum li buch�utik ochik ta xk�exol li
ajvalil Salomone. Jech xtok, epal jabil laj yil
tajek svokolik (1Re 11:9-13).

Jsa�tik lek li k�usitik k�upil sba ta Vivliae

w18.06 paj. 13 par. 6, paj. 14 par. 1-3
Ti lajuk sk�ane, xu� lek ilat yu�un li Diose
Ta skoj ti ep buch�u mu�yuk lek laj ya�iik li
k�usi k�ot ta nopel yu�un li ajvalil Reoboame,
lik stoy sbaik ta stojolal. Ja� yu�un li ajvalile
la stsob skotol li yajsoltarotak yo� xbat stsa-
kik ta k�ope. Pe li Jeovae la stak batel li
j-alk�op Semaya sventa xi xalbe li Reoboa-
me: «Mu me xbat spasic pleito xchi�uc li
achi�iltaquic ta israelale. Ac�o suticuc batel
ta snaic. Ti jech ic�ot ta pasele yu�un jech
ono�ox jnopoj» (1Re 12:21-24).
¿Mi te no�ox van smeyoj sk�ob chkom li aj-
valile? Xu� van ilin tajek. Jech xtok, ta skoj ti
laj yal ti chak�anbe nukul ti oy «lec staq�uinal
sni�e», ¿k�usi van la snopik li jnaklejetik k�a-
lal laj yilik ti mu�yuk la spajes li jtoybaetike?
(Ko�oltaso xchi�uk 2 Kronikas 13:7). Ak�o mi
jech, li ajvalil xchi�uk li yajsoltarotake la
xch�unik li k�usi «i�albatic yu�un li Muc�ul Dio-
se, isutic batel ta snaic».
¿K�usi chak� jchantik taje? Mu ventauk mi
xkich�tik labanel, ja� mas lek ti jch�untik li
k�usi chal Jeovae. Mi jech ta jpastike, lek
me chilutik xchi�uk chak�butik sbendision (Dt
28:2).
Li Reoboame la xch�unbe smantal li Jeovae
xchi�uk mu�yuk la stsak ta k�op li ajvalil ta
nortee. Li k�usi no�ox lik spase ja� ti lik yak�be
lek smuroaltak junantik jteklumetik xchi�uk
la slikes yan jteklumetik xtok ta Juda xchi�uk

li ta Benjamine (2Kr 11:5-12). Pe li Reoboa-
me mu skotoluk ora la xch�unbe smantal li
Jeovae. Li ajvalilal ta norte ti ja� sventainoj
li Jeroboane, lik yich�ik ta muk� li jeche� dio-
setike. Ta skoj taje, oy junantik jnaklejetike
chbatik ta Jerusalen yo� xbat yich�ik ta muk�
li Jeovae ak�o mi ja� sventainoj li Reoboame
(2Kr 11:16, 17). La stsak-o lek yip li ajvalilal
yu�un Reoboam ta skoj ti la xch�un mantale.

19-25 YU’UN SEPTIEMBRE
K�USITIK K�UPIL SBA TA VIVLIA � 1 RE-
YES 13, 14
«Junuk ko�ontontik yu�un li k�usi oy ku�-
untike xchi�uk bik�it xkak� jbatik»
w08 15/8 paj. 8 par. 4
Tuk�uk xchi�uk junuk ko�onton xkak� jbatik
4 Laj une, xi albat yu�un ajvalil Jeroboan li
svinik melel Diose: «Batic ta jna; ta xcac�-
bot jutuc ave�el xchi�uc ta xcac�bot amoton»,
x-utat (1Re 13:7). ¿K�usi van sk�an spas li
j-alk�ope? ¿Mi tsp�aj van li k�usi albat yu�un
ajvalil ta skoj ti naka to laj yalbe jun man-
tal sventa chapanele? (Sl 119:113). ¿O mi ta
van xch�am ta skoj ti laj xa sutes yo�onton yi-
lel li ajvalile? Li Jeroboane oy tajmek stak�in
sventa toyolik stojol tsmanbe smoton li ya-
migotake. Mi oy ta yo�onton sk�anel k�usitik
li yaj-alk�op Diose, yik�aluk chnitbat tajmek
yo�onton cha�i li k�usi chal ajvalile. Pe xi al-
bil yu�un Jeova li j-alk�ope: «Mu xave� pan,
mu xavuch� vo�, xchi�uc mu me xasut ba-
tel yan velta ta be ti bu chabate», xi. Ja�
yu�un cha�a, xi tsots yo�onton itak�av li j-al-
k�ope: «Ac�o me chavoc�bun ta o�lol ti c�u
yepal oy avu�un ta apasubmantale, mu�yuc
chbat jchi�inot; mu�yuc chbat jve� pan, mu�-
yuc chbat cuch� vo� ti bu chavale», xi. Va�un
lok� ech�el ta Betel, yan-o be la stam ba-
tel (1Re 13:8-10). ¿K�usi chak� jchantik ta

sventa stuk�il o�ontonal li k�usi la snop tspas
li j-alk�ope? (Ro 15:4).

w08 15/8 paj. 11 par. 15
Tuk�uk xchi�uk junuk ko�onton xkak� jbatik
15 ¿K�usi mas chak� jchantik ti k�usi chopol la
spas li j-alk�op ta Judae? Xi chal li Prover-
bios 3:5: «Ja� no�ox pato avo�nton ta stojol
li Muc�ul Diose; mu me ja�uc xapat avo�nton
yu�un li abijil atuque», xi. Spatoj to�ox yo�on-
ton ta stojolal Jeova, pe bu cha ta un mu
xa jechuk lik spas, la spat yo�onton ta sp�i-
jil stuk. Ta skoj li k�usi mu lekuk la spase
icham xchi�uk mu�yuk xa lek x-ile yu�un Dios.
Li k�usi toj tsots sk�oplal chak� jchantik taje,
ja� ti k�alal chi jtun ta stojolal Jeovae sk�an
bik�it xkak� jbatik xchi�uk ti oyuk stuk�il ko�on-
tontike.

w08 15/8 paj. 9 par. 10
Tuk�uk xchi�uk junuk ko�onton xkak� jbatik
10 Li j-alk�op ta Judae laj yak� venta jechuk ti
yakal chlo�lavan li mole. Xi la sjak�be sba
jechuke: «Mi oy k�usi yan chalbun ya�i li
Jeovae, ¿k�u yu�un la stak tal jun yaj-anjel
sventa tsk�opon yan krixchano?». Jech xtok,
la sk�anbe Jeova jechuk ti ak�o x-albat ya�ie,
pe mu�yuk chal Ts�ibetik mi jech la spas. Li
k�usi no�ox chale ja� ti «j�alc�op liquem ta
Judae isut batel; te ive� laj yuch� vo� ta sna
[li mole]». Toj chopol laj yil Jeova taje. K�alal
bat xa�ox ta Judá un li j-alk�op taje, la snup
ta be jkot leon ti ja� imilvane. ¡Toj chopol xa
no�ox ti k�uyelan itsuts li yabtel ta j-alk�ope!
(1Re 13:19-25).

Jsa�tik lek li k�usitik k�upil sba ta Vivliae
w10 1/7 paj. 29 par. 5
Li Jeovae ja� tsk�el li jlekil talelaltike
Li k�usi mas tsots sk�oplal ta 1 Reyes 14:13
ja� ti oy k�usi chak� kiltik ta sventa li stalelal
Jeova ti toj k�upil sbae xchi�uk li k�usi tsk�el

ta jtojolaltike. Li tekstoe chal «ti oy k�usi lek
ilbat» yu�un Jeova li Abiase. Ilbat ti lek sta-
lelal k�alal k�elbat li k�usi oy ta yo�ontone. Li
Abiase mu xko�olaj k�ucha�al li yuts� yalale.
Ja� yu�un, jun vinik ti xchanojbe lek sk�opla-
le laj yal ti xko�olaj k�ucha�al «jp�ej k�upil sba
perla ti ta tontikaltik oye». Li Jeovae lek laj
yilbe stalelal li Abiase ak�o mi chopol tajek
k�usi tspas li yuts� yalale. Ja� yu�un, la xk�u-
xubin xchi�uk laj yak� ti lekuk xich� mukele.

26 YU’UN SEPTIEMBRE–
2 YU’UN OKTUVRE

K�USITIK K�UPIL SBA TA VIVLIA � 1 RE-
YES 15, 16
«¿Mi tsots avo�onton k�ucha�al li Asae?»
w12 15/8 paj. 8 par. 4
«Mu alticuc li avabtelique; persa chavich�-
beic stojol»
K�alal ech�em xa�ox jtob jabil ti la xch�ak sba
ta cha�vok� ajvalilal li Israel xchi�uk li Judae,
sokem xa�ox tajek ta jeche� yich�el ta muk�
dios li Judae. Ta sjabilal 977 k�alal ma�uk
to�ox jk�ak�aliltike, k�alal ja�o k�ot ta ajvalil li
Asae, k�alal ta j-abteletik skapoj xa�ox sbaik
xchi�uk li yich�el ta muk� jeche� diosetik ta Ca-
naane, ti ja� sventa lekuk x-alaj xnich�najik
li krixchanoetike. Pe li lo�iletik ti yak�oj ta
na�el Diose chal ti Ajvalil «Asae lec c�usi la
spas ta stojol li Muc�ul Diose. Ja� la spas li
c�usi lec, c�usi tuc� ta pasele. Yu�un la slo-
q�ues scotol li scajleb matanaletic sventa
yantic diosetique xchi�uc li c�opojebaletic ta
toyol vitsetique. La slilin li tonetic ti scuyoj
ta sdiosique xchi�uc li sloc�obaltac Aserae»
(2Kr 14:2, 3). Jech noxtok, la slok�esan ta
yosilal Judá li «boch�otic tstsobilan sbaic
ta spasel muliletique», ti ja�ik li buch�utik
chchi�in sbaik ta vayel xchi�uk xchi�il sbaik ta
vinikal sventa chak�ik ta ilel ti chich�ik ta



muk� li diosetik ta Canaane. Pe ma�uk no�ox
la xch�ayes li jeche� yich�el ta muk� diose,
yu�un laj yalbe mantal skotol judioetik xtok
«ti ja� no�ox ac�o yich�ic ta muc� li Muc�ul
Dios, ja� li Dios yu�un smoltotaquic ta vo�o-
nee, ti ja� ac�o spasbeic, ac�o xch�unbeic li
smantaltaque» (1Re 15:12, 13; 2Kr 14:4).

w17.03 paj. 19 par. 7
Ta sjunuluk me ko�onton tunkutik ta stojo-
lal li Jeovae
7 ¿K�uxi xu� jna�tik mi ta sjunul ko�ontontik
chijtun ta stojolal li Jeovae? Xu� xi jak�-
be jbatike: «¿Mi jech-o ta jch�unbe smantal
Jeova ak�o mi vokol tajek chka�i? ¿Mi ta sju-
nul ko�onton chikoltavan sventa sakuk-o li
tsobobbaile?». Jnopbetik sk�oplal k�u to ye-
lan stsatsal yo�onton laj yak� ta ilel Asa k�alal
la snuts lok�el ta ajvalil li syayae. Bak�inti-
ke sk�an jechuk tsots ko�ontontik k�ucha�al li
Asae. ¿K�usi van ta jpastik mi oy laj yich� lo-
k�esel ta tsobobbail junuk kamigotik o junuk
kuts� kalaltik ta skoj ti tsots la spas smule
xchi�uk ti mu�yuk la sutes yo�ontone? ¿Mi jp�el
ko�onton chkiktatik ta xchi�inel ta lo�il? ¿K�usi
van tsk�an ak�o jpastik li ko�ontontike?

it-1 paj. 222 par. 5
Asa
Ak�o mi oy bak�intik mu�yuk laj yak� ta ilel
sp�ijil xchi�uk ti mu�yuk laj ya�ibe smelolal
mantale, ta skoj ti lek stalelal xchi�uk ti mu�-
yuk la svalopatin Jeovae, te jmoj chich� albel
sk�oplal xchi�uk li ajvaliletik ta Juda ti tuk� laj
yak� sbaike (2Kr 15:17). Li 41 jabil ajvalilaj
Asae ja�o ajvalilajik yan vaxakvo� ajvaliletik ta
Israel: Jeroboan, Nadab, Baasa, Ela, Simri,
Omri, Tibni (ti ja� la sventain jvok� steklumal
Israel k�alal la skontrain li Omrie) xchi�uk
Akab (1Re 15:9, 25, 33; 16:8, 15, 16, 21, 23,
29). Cham li Asae, va�un ja� och ta xk�exol ta
ajvalil li xnich�on ti Jeosafat sbie (1Re 15:
24).

Jsa�tik lek li k�usitik k�upil sba ta Vivliae
w98 15/9 paj. 21 par. 8
¿Mi kuxul chavil li Diose?
K�elo li albil k�op ti chal k�usi chk�ot ta stojo-
lal li buch�u ta xcha�va�an li Jerikoe xchi�uk
k�elo k�uxi k�ot ta pasel. Xi chal Josue 6:26:
«Li va� k�ak�ale, xi jamal laj yak� ye li Jo-
suee: ‹Chopol k�optabiluk ta stojolal Jeova
buch�uuk no�ox ti tsnop tsva�an yan velta li
jteklum Jerikoe. Mi lik yak�be snakleb li jte-
klume, chcham li sba xnich�one, mi laj yak�be
smak sti� li jteklume, chcham li slajeb xni-
ch�one›». Vo�ob sien jabil ta ts�akale jech k�ot
ta pasel, yu�un xi chal 1 Reyes 16:34: «K�a-
lal ja�o ch-ajvalilaj li Akabe, li Iel likem ta
Betele la xcha�va�an li Jerikoe. K�alal laj yak�-
be snakleb li jteklume, cham li sba xnich�on
ti Abiram sbie. K�alal laj yak�be li smak sti�e,
cham li slajeb xnich�on ti Segub sbi jech
ono�ox k�ucha�al yaloj Jeova ta stojolal Josue
ti ja� xnich�on li Nune». Ja� no�ox jun melel
Dios xu� xal jun albil k�op xchi�uk ti chk�ot ta
pasel yu�une.

3-9 YU’UN OKTUVRE
K�USITIK K�UPIL SBA TA VIVLIA � 1 RE-
YES 17, 18
«¿Bak�in to chnop avu�unik li k�usi cha-
pasike?»
w17.03 paj. 14 par. 6
Kak�tik ta ilel ti oy xch�unel ko�ontontike
xchi�uk lekuk k�usi xk�ot ta nopel ku�untik
6 Kalbetik sk�oplal li j-israeletike. K�alal te
xa ox nakalik li ta Albil Balumile oy k�usi
tsots sk�oplal sk�an snopik, mi ja� chich�ik
ta muk� li Jeovae o mi ja� li jeche� dioseti-
ke (k�elo Josue 24:15). Xu� van mu masuk
tsots sk�oplal laj yilik li k�usi sk�an snopik
taje, pe ta melele te tsakal tajek sk�oplal li
xkuxlejalike, yu�un xu� xkuxiik o xu� xchamik.

Pe ti k�u sjalil la sbeiltas j-israeletik li jcha-
panvanejetike mu�yuk lek k�usitik la snop la
spasik li j-israeletike. Mu�yuk xa laj yich�ik ta
muk� li Jeovae, ja� lik yich�ik ta muk� li jeche�
diosetike (Jue 2:3, 11-23). Ta mas ts�akal li
ta sk�ak�alil j-alk�op Eliase, sk�an snopik k�usi
sk�an spasik xtok, xi albatike: «Me ja� cuxul
Dios li Muc�ul Diose, ja� xavich�ic ta muc�. Yan
me ja� cuxul li Baale, ja� xavich�ic ta muc�»
(1Re 18:21). Xu� van xi chkaltike: «Taje k�un
ta nopel». Yu�un jna�ojtik ti ja� ono�ox mas lek
ti xkich�tik ta muk� li Jeovae. Li buch�u p�ije
mu ono�ox sk�an xich� ta muk� li jun chamem
diose. Ak�o mi jech, li j-israeletike vokol ta-
jek cha�iik yo� snopik li k�usi sk�an spasike,
yu�un xi chal li Vivliae: ‹Chib yo�ontonik›. Pe
li Eliase lek tajek li k�usi la spase yu�un la
stijbe yo�onton j-israeletik ti ja� ak�o xich�ik ta
muk� li melel Diose, ti ja� li Jeovae.

ia paj. 88 par. 15
Tuk� la spakbe sk�oplal li melel yich�el ta
muk� Diose
15 K�alal laj ya�iik taje, li paleetik yu�un Baale
ilinik ta jyalel, xchi�uk «te x�avetic o, xchi�uc
la sbojilan sbaic ta cuchilo, ta jich�il taq�ui-
netic jech chac c�u cha�al stalelic ono�oxe.
Solel balum ch�ich�ic o ta jyalel». ¡Skotol taje
mu�yuk k�usi tun-o! «Mu�yuc boch�o xtac�ov;
mu�yuc boch�o x�aybunuc li sc�opique» (1Re
18:28, 29). Ja� jech, yu�un mu�yuk ono�ox li
Baale, ja� no�ox sjutbil k�op Satanás sven-
ta chch�ak lok�el li krixchanoetik ta stojolal
li Jeovae. Jech k�ucha�al ta vo�ne xchi�uk li
avie, k�alal yan-o buch�u ta jts�aklitik ti ma�uk
li Jeovae ja� no�ox vul o�onton chak�butik ta
ts�akal xchi�uk k�exlal chijkom yu�un (k�elo
Salmo 25:3; 115:4-8).
ia paj. 90 par. 18
Tuk� la spakbe sk�oplal li melel yich�el ta
muk� Diose
18 K�alal lik spas orasion li Eliase, xu� van la

sjak�be sbaik epal krixchanoetik mi ja� no�ox
chlo�lavan li Jeova eke, jech k�ucha�al la spas
li Baale. Pe k�alal tsuts spasel orasion li Elia-
se, mu�yuk xa xna�et komik, yu�un li lo�ile xi
ta xale: «Li Muc�ul Diose la stac tal c�oc�
ta vinajel, jech ic�ac� li matanale, li si�e, li
tonetique, xchi�uc li banamile, xchi�uc ic�ac�
noxtoc li vo� te ts�anal ta sbevo�al ta joyo-
be» (1Re 18:38). ¡Toj yan sba ti k�uyelan la
stak� li Jeovae! ¿K�u van yelan laj yilik li krix-
chanoetike?

Jsa�tik lek li k�usitik k�upil sba ta Vivliae
ia paj. 86, rekuadro
Tuk� la spakbe sk�oplal li melel yich�el ta
muk� Diose
¿K�u sjalil ti mu�yuk xak� vo�e?
Li Eliase laj yalbe ajvalil Acab ti po�ot xa
chlaj sk�oplal li k�epelaltik ti jalij xae. Ja�o k�ot
ta pasel k�alal «oxib [jabil]» xa�ox yech�ele,
taje te xa tsakal sk�oplal k�alal li Diose laj
yalbe Elı́as ta sventa li k�epelale (1Re 18:1).
Li Jeovae laj yak� taluk vo� k�alal laj xa�ox yal-
be sk�oplal li yaj-alk�ope. Xu� van ja� yu�un
chalik jlom krixchanoetik ti ja�o laj k�epelal-
tik k�alal yorail to li oxib jabile, ja� yu�un mu
la sta oxib jabil ech�. Ak�o mi jech, li Jesús
xchi�uk li Santiagoe laj yalik ta jamal ti jalij
«o�lol xchanibal jabil» o oxib jabil xchi�uk va-
kib u li k�epelaltike (Lu 4:25; Snt 5:17). ¿Mi
tskontrain van sba li tekstoetik taje?
Mu�yuk, mi jset�uk. Li ta vo�neal Israele jalik
to�ox li yorail k�epelaltike, yu�un chjalij vakib
u. Ta melel k�alal laj yalbe Acab ti chtal k�e-
pelaltik li Eliase, jal xa ono�ox ch�abal yak�oj
vo�. Melel ono�ox ti o�lol xa�ox jabil slikel k�e-
pelaltik k�alal laj yal Elı́as ti chtal k�epelaltike,
ja� yu�un k�alal laj yal ti laj k�epelaltik ta «oxib
jabile», ta skotolale jalij oxib jabil xchi�uk
o�lol. K�alal ja�o la stsob sbaik jteklum sven-
ta laj yil ta sat stukik li muk�ta preva k�ot ta

pasel ta vits Carmeloe, jelavem xa�ox «o�lol
xchanibal jabil» o oxib jabil xchi�uk vakib u.
Nopo xtok k�alal li Eliase laj yalbe ajvalil
Acab ti mu�yuk chtal vo�e. Li krixchanoetike
yalojik ti Baale ja� li «buch�u skajlebinoj li to-
ketike», li dios ti chak� taluk vo� mi k�ot yorail
chlaj li k�epelaltike. Ta skoj ti jalij xa jutuk laj
yilike, xu� van xi la sjak�be sbaike: «¿Bu oy
ti Baale, xchi�uk bak�in chich� talel vo�?». K�a-
lal laj yal Elı́as ti mu�yuk ta xak� vo� xchi�uk
mu�yuk ta xyal sjob osile, ti ja� to chk�ot ta
pasel mi laj yal ti chtal yan veltae, solel toj
tsots van laj ya�iik li buch�utik chich�ik ta
muk� li jeche� diosetike (1Re 17:1).

10-16 YU’UN OKTUVRE
K�USITIK K�UPIL SBA TA VIVLIA � 1 RE-
YES 19, 20
«Ta me skoltaot li Jeovae»
w19.06 paj. 15 par. 5
Jpat ko�ontontik ta stojolal Jeova k�alal oy
jvokoltike
5 (K�elo 1 Reyes 19:1-4). Li Eliase lik ochuk
xi�el ta yo�onton k�alal tsk�an ox chmilat yu�un
li me� ajvalil Jesabele. Jech oxal, jatav batel
ta Beer-Seba. Ta skoj ti tsvul tajek yo�on-
tone, «la sc�an ti te ac�o chamuque». ¿K�u
yu�un ti jech laj yale? Yu�un ma�uk jun tuk�il
vinik xchi�uk «ja� jech laj ya�i sba jech k�ucha�-
al li vo�otike» (Snt 5:17). Xu� van ja� la svul-o
tajek yo�onton li k�usi yakal tsnuptane xchi�-
uk ti lubem xa tajeke. Yileluke, la snop ti
mu�yuk sbalil li k�usitik spasoj ta sventa li
melel yich�el ta muk� Diose, ti mu�yuk k�usi
lekubem li ta Israele xchi�uk ti ja� xa no�ox
stuk yakal chtun ta stojolal li Jeovae (1Re
18:3, 4, 13; 19:10, 14). Xu� van labal sba
chkiltik ti ja� jech la sta ta nopel li tuk�il j-al-
k�ope, pe li Jeovae laj ya�ibe smelolal ti k�u
yelan cha�i sbae.

ia paj. 103 par. 13
Laj yak� ti ak�o xpatbat yo�onton yu�un li
Diose
13 ¿K�u van yelan laj ya�i sba xana� Jeova k�a-
lal laj yil ti te oy ta yolon jpets meste� ti
tsk�an slajel li yaj-alk�op ti sk�anoj tajeke?
Mu persauk ti jvules ta joltike. K�alal ochem
xa�ox svayel li Eliase, li Jeovae la stakbe ba-
tel jun anjel ti ta k�unk�un la stij xchi�uk ti xi
laj yalbee: «Lican, ve�an». Ja� jech la spas li
Eliase, yu�un li anjele ta slekil yo�onton laj
yak�be pan ti naka to pasbile xchi�uk uni vo�
no�ox. Li lo�ile chal to batel ti k�ajomal no�ox
ve� xchi�uk laj yuch� vo�e, va�un cha�vay. Mu�-
yuk chal mi la stojbe ta vokol li anjele. ¿Mi
yu�un van ta xat tajek yo�onton ti mu xu�
yu�un xk�opoje? Pe ak�o mi jech, li anjele la
stij ta xchibal velta, xu� van ta sakubel xa�ox,
sventa chalbe: «Lican, ve�an». Xchi�uk xi to
la spatbe yo�ontone: «Yu�un toj nom ti bu
chabate» (1Re 19:5-7).

ia paj. 106 par. 21
Laj yak� ti ak�o xpatbat yo�onton yu�un li
Diose
21 Jech k�ucha�al chal li lo�il ta Vivliae, li
Jeovae mu�yuk te oy ta ik�, ta nikel xchi�uk li
ta k�ok�e. Li Eliase sna�oj ti Jeovae jelel xchi�-
uk li dios Baale, li dios taje chalik ti ja�
li «buch�u skajlebinoj li toketike», li dios ti
chak� taluk vo�e. Li Jeovae ja� chak�be yip
li ik�e, li nikele xchi�uk li k�ok�e, pe ja� me
mas oy sju�el li stuke, ja� mu sta li k�usitik
spasojane. Yu�un mi ja�uk x-och-o ta vina-
jel ta skoj li smuk�ulale (1Re 8:27). ¿K�uxi
koltaat-o j-alk�op li k�usi k�ot ta pasel taje?
Jvules ta joltik ti solel xi� tajeke, pe k�alal laj
ya�i ti chkoltaat yu�un li Dios ti skotol xu�
yu�une, ¡mu�yuk xa srasonal ti chi� ta stojo-
lal li Acab xchi�uk li Jezabele! (K�elo Salmo
118:6).

ia paj. 106 par. 22
Laj yak� ti ak�o xpatbat yo�onton yu�un li
Diose
22 K�alal ech� xa�ox li k�ok�e, solel sts�ijlan kom.
Va�un li Eliase laj ya�i jun yech�omal eil ti «jun
yutsil [xlamete]», albat ti ak�o xal yan velta
li k�usi oy ta yo�ontone, va�un laj yal ta xchi-
bal velta li k�usi chat-o yo�ontone. Ak�o mi
lek xa�ox cha�i sba li j-alk�ope, li yech�omal eil
ti «jun yutsil [xlamete]» oy k�usi albat ti
patbat-o yo�ontone: albat yu�un Jeova ti toj
ep sbalil ch-ilate. ¿K�uxi la spas? Ja�o k�a-
lal laj yalbe k�usi snopoj tspas ta stojolal li
yich�el ta muk� Baal ta Israele. Ta skoj ti mu�-
yuk buch�u xu� spajesat sventa spas li k�usi
tsk�an tspase, jamal xvinaj ti oy sbalil li ab-
telal la spas Eliase. Jech xtok, li Jeovae
sna�oj ti tspas li k�usi chalbee, yu�un laj yak�-
be ach� abtelal xchi�uk laj yalbe k�usitik sk�an
spas (1Re 19:12, Ch; 19:13-17).

Jsa�tik lek li k�usitik k�upil sba ta Vivliae
w16.04 paj. 9 par. 17
Toj lek chil Jeova li buch�utik tsots xch�u-
nel yo�ontonik ta stojolale
17 ¿K�uxi xu� jchanbetik xch�unel yo�onton li
Jefte xchi�uk stsebe? Li avie ta smilal xa
no�ox kerem tsebetik ta sjunul yo�onton sno-
poj ti mu�yuk to tsa� snup xchi�ilike, jlome
mu�yuk to chil yalab xnich�nabik xtok. ¿K�u
yu�un? Yu�un oy ta yo�onton chtunik mas
ta stojolal li Jeovae. Ep ermanoetik xtok
ti oy xa sjabilalike mu�yuk te xchi�uk yalab
xnich�nabik o smamobtakik. Yu�un xch�akoj
sk�ak�alik xchi�uk yak�oj yipalik sventa spas-
beik yabtel li Jeovae. Jlome ch-abtejik ta
sva�anel Salonetik sventa Tsobobbail o yan
k�usitik, yane chbatik ta Chanob vun sventa
j-al lekil a�yejetik yu�un Ajvalilal yu�un Dios
yo� xbat tunikuk ti bu chtun ep jcholmanta-
letike. Junantik xtoke, chepajes yabtelik ta

cholmantal li ta yuilal Sna�obil slajel Kristoe.
Mu�yuk me chch�ay ta sjol Jeova ti ta sju-
nul yo�onton chil svokolik sventa spasbeik li
yabtele (k�elo Ebreos 6:10-12). Li vo�ot une,
¿mi anopoj xa k�usitik chavikta sventa ma-
suk xatun ta stojolal li Jeovae?

17-23 YU’UN OKTUVRE
K�USITIK K�UPIL SBA TA VIVLIA � 1 RE-
YES 21, 22
«Chanbo stalelal Jeova k�alal chapas li
abtel ak�bilote»
it-2 paj. 51 par. 2
Jeova ti ja� bankilal yu�un soltaroetike
Li Josuee te va�al laj yil jun anjel ta sts�el
Jeriko, va�un xi la sjak�bee: «¿Mi jchi�ilot-
kutik o mi kajkontraotkutik?». Xi la stak�
li anjele: «Li vo�one takbilun talel k�ucha�al
bankilal yu�un yajsoltarotak Jeova» (Jos 5:
13-15). Li j-alk�op Mikayae xi laj yalbe li ajva-
lil Akab xchi�uk Jeosafate: «Laj kil Jeova te
chotol ti bu tspas mantale, te laj kil skotol
li soltaroetik ta vinajel ti te va�alik ta sts�ele,
jlom ta sbats�ik�ob xchi�uk jlom ta sts�et-
k�ob», jamal xvinaj ti ja� yakal chalbe sk�oplal
li xnich�nabtak Jeova ta vinajele (1Re 22:
19-21). Sta-o tajek k�alal chal: «Jeova ti ja�
bankilal yu�un soltaroetike», yu�un lek ch�ak-
bilik li anjeletike: ta keruvinetik, serafinetik
xchi�uk anjeletik (Is 6:2, 3; Je 3:24; Ap 5:
11). Ja� yu�un, li Jesuse laj yal ti xu� xtal
koltaatuk yu�un «epal anjeletik» (Mt 26:53).
K�alal la sk�anbe vokol Jeova li Esekiase, xi
laj yalbee: «Kajval Jeova ti bankilalot yu�un
soltaroetike, ti vo�ot Diosot yu�un Israele, ti
te chotolot ta chotlebal sventa ajvalil ta ya-
k�ol li keruvinetike». Ja� van laj yalbe sk�oplal
li xkaxail tratoe xchi�uk li slok�ol keruvinetik
ti oy ta sbae, taje ja� smelolal li xchotleb
sventa ajvalil Jeova ta vinajele (Is 37:16;

ko�oltaso xchi�uk 1 Samuel 4:4; 2 Samuel
6:2). K�alal ja�o joyobtabil li jteklume, laj yich�
patbel yo�onton li yajtunel Eliseo k�alal ak�-
bat yil «ti noj ta ka�etik li vitstike xchi�uk
ta karetaetik ti xtiltun sk�ak�al ti te joyol ta
spat xokon li Eliseoe», ja� xkaltik, jvok� no�ox
yaj-anjeltak Jeova (2Re 6:15-17).

w21.02 paj. 4 par. 9
«Li sjol viniketike ja� li Kristoe»
9 Bik�it chak� sbaik. Ja� no�ox stuk toj p�ij li
Jeovae, ak�o mi jech, chchikintabe li k�usi
chal yajtuneltake (Je 18:23, 24, 32). Ak�o mi
ja� tspas ta mantal li yajtuneltake, tstsak ta
venta li k�usi chalike (1Re 22:19-22). Tuk�
skotol li k�usitik tspas Jeovae, pe mu�yuk
tsk�an ti naka xa tuk� chbat ta pasel ku�un-
tik skotol eke. K�ajomal tskoltautik sventa
lekuk xbat li jkuxlejaltike ak�o mi jmulavilu-
tik (Sl 113:6, 7). Li ta Vivliae li Davide xi laj
yalbe li Jeovae: «Vo�ot jkoltavanejot ku�un»
(Sl 27:9; Ebr 13:6). Li Davide sna�oj ti bik�it
chak� sba li Jeovae xchi�uk ti ja� koltaate, ja�
yu�un pas yu�un skotol li k�usitik la spase
(2Sa 22:36).

it-2 paj. 368 par. 7
Jut k�op
Li Jeovae chak� ti «ak�o xlajik ta lo�lael» li
buch�utik ja� tsk�an cha�iik li k�usi mu mele-
luk sventa «xch�unik li jutbil k�ope», ti ma�uk
tsk�an cha�iik li lekil a�yejetik ta sventa li Je-
sukristoe (2Te 2:9-12). Jun sk�elobile, ja� li
k�usi k�ot ta pasel ta stojolal li ajvalil Akab
ta vo�nee. Junantik jutk�op j-alk�opetike laj
yalbeik Akab ti tspas ta kanal ta pask�op
li Ramot-Galaade, pe ja�uk li Mikaya ti ja�
yaj-alk�op Jeovae laj yal ti chlajik ta tsalele.
Jech k�ucha�al ak�bat yil li Mikayae, li Jeovae
la stunes jun yaj-anjel sventa sjutbe k�op li
yaj-alk�optak Akabe, ja� xkaltik, li anjel taje
la slo�laan sventa mu xalik li k�usi melele, ti
ja� ak�o yalik li k�usi tsk�an chal stukike xchi�-

uk li k�usi tsk�an cha�i li Akabe. Ak�o mi laj
yich� p�ijubtasel li Akabe, ja� la xch�un li lo�-
laele, va�un te laj yich�-o milel (1Re 22:1-38;
2Kr 18).

Jsa�tik lek li k�usitik k�upil sba ta Vivliae
w21.10 paj. 3 par. 4-6
¿K�usi sk�an xal ti ta jsutes ko�ontontik ta
melele?
4 K�ot yorail ti laj smalael yu�un li Jeovae. La
stak batel Elias sventa xalbe Akab xchi�uk
Jesabel ti chich� lajesbel sk�oplal li yuts� ya-
lalike. Chopol tajek laj ya�i sba Akab ta skoj
li k�usi laj yal j-alk�ope, ja� yu�un «la sbik�ta-
jes sba» (1Re 21:19-29).
5 Ak�o mi la sbik�tajes sba li Akabe, mu�yuk
laj yak� ta ilel ti sutesoj yo�onton ta melele.
Yu�un mu�yuk la slajesbe sk�oplal li yich�el ta
muk� Baal ta Israele mi ja�uk la stijbe yo�on-
ton li j-israeletik sventa xich�ik ta muk� li
Jeovae. Jech xtok, oy to k�usitik yan la spas
ti laj yak� ta ilel ti mu�yuk sutesoj yo�ontone.
6 Ta ts�akale, li Akabe la sk�anbe li ajvalil
Jeosafat ta Juda ti ak�o xkoltaat sventa
xbat stsakik ta k�op li jsiriaetike. Li lekil aj-
valil Jeosafat ti spatoj yo�onton ta stojolal
Jeovae laj yalbe Akab ti ba�yel ak�o sjak�beik
junuk yaj-alk�op Jeova li k�usi sk�an spasike.
Xi to�ox laj yal li Akabe: «Oy to jun vinik
ti xu� xkalbetik ak�o sjak�be li Jeovae; pe
kontra tajek chkil, yu�un k�alal ta jak�be li
k�usi chk�ot ta jtojolale, mu�yuk ono�ox lek
k�usi chalbun, naka chopol k�usi chal». Pe laj
ono�ox sjak�beik li j-alk�op Mikayae, va�un laj
yal ti chil svokol li Akabe. Ak�o mi jech, mu�-
yuk la sutes yo�onton li Akabe mi ja�uk la
sk�anbe perton li Jeovae. Li k�usi la spase ja�
ti la stik� ta chukel li Mikayae (1Re 22:7-9,
23, 27). Ak�o mi la xchuk li yaj-alk�op Jeovae,
k�ot ono�ox ta pasel li k�usi albate. K�alal bat
ta pask�ope, te laj ta milel (1Re 22:34-38).

24-30 YU’UN OKTUVRE
K�USITIK K�UPIL SBA TA VIVLIA � 2 RE-
YES 1, 2
«Jun lekil sk�elobil sventa chanubtasel»
w15 15/4 paj. 13 par. 15
K�uxi xu� xakolta yantik sventa sta yabte-
lik ta tsobobbail
15 Li slo�il xkuxlejal Eliseo xtoke chak� jchan-
tik ti tsots sk�oplal sk�an xich� ich�el ta muk�
skotol li moletike, yu�un lek chanemik. K�a-
lal ay xa�ox svula�an junantik j-alk�opetik ta
lum Jerikoe, li Elias xchi�uk Eliseoe batik ta
uk�um Jordan. ¿K�usi k�ot ta pasel? Xi chal li
Vivliae: «Li Eliase la sloc� li sc�u�e; la sbal lec.
Ja� la smaj o li uc�ume, jech la svoc� sba o.
Ja� te ijelovic batel xchibalic ti bu taquin
icome». K�alal ja�o chanavik batele, li Eli-
seoe ts�etel lek xchikin xchi�uk chchan skotol
li k�usi ch-albat yu�un li Eliase. Li Eliseoe
ma�uk ti mas xa sna� la spas sbae. K�alal ik�at
xa�ox muyel «ta sutub ic�» li Eliase, li Eli-
seoe cha�sut batel li ta ti� uk�um Jordane. Ja�
la smaj-o uk�um ta sk�u� li Eliase xchi�uk la
sk�anbe vokol li Jeovae, «li Muc�ul Dios yu�un
Eliase». Va�un la svok� sba ta jujujot yan vel-
ta li uk�ume (2Re 2:8-14).

w15 15/4 paj. 13 par. 16
K�uxi xu� xakolta yantik sventa sta yabte-
lik ta tsobobbail
16 ¿Mi la avak� venta ti ko�ol tajek li ba�yel
sk�elobil ju�elal la spas Eliseo xchi�uk li slajeb
sk�elobil ju�elal la spas Eliase? Li Eliseoe mu�-
yuk la snop ti jelel xa k�usi tspas ta skoj ti
tsots xa yabtel yich�oje. Yu�un ja� jech la spas
k�ucha�al la spas li Eliase. Ti jech la spa-
se, ja� jech laj yak� ta ilel ti chich� ta muk�
li yajchanubtasvaneje. Ta skoj taje, la spat
yo�ontonik ta stojolal Eliseo li yan j-alk�o-
petike (2Re 2:15). Tun ta j-alk�op 60 jabil

li Eliseoe, xchi�uk ak�bat sju�el yu�un Jeova
sventa spas epal sk�elobiltak ju�elal, ti ja� ju-
tuk ak�bat spas li Eliase. ¿K�usi chak� achan
taje?

Jsa�tik lek li k�usitik k�upil sba ta Vivliae
ijwia mantal 1, par. 17
Kuch yu�un skotol
¿Bu bat li Eliase? Junantik relijionetike
chchanubtasvanik ti laj yich� ik�el batel ta
vinajel sventa xchi�in li Diose. Pe taje mu je-
chuk, yu�un te van jayibuk siglo ta ts�akale
laj yal Jesus ti mu�yuk buch�u muyem batel
ta vinajel li ta sk�ak�alil Jesuse (Jn 3:13). Ja�
yu�un, k�alal chal Vivlia ti ‹lik muyuk batel ta
ik�, ja� to ti k�uxi ch�ay batel li ta tsatsal ik�e›,
¿k�usi sk�an xal? (2Re 2:11). Li Vivliae chal
«vinajel», pe ma�uk chalbe sk�oplal li vinajel
ti bu nakal li Jeovae, mo�oj, yu�un ja� chalbe
sk�oplal li vinajel ti xkiltik ta jbalumiltike, ja�
xkaltik, ti bu oy li toketike xchi�uk ti bu chvil
li mutetike (Sl 147:8). Ja� ti bu muy batel li
Eliase. ¿K�usi van k�ot ta pasel ta ts�akal?

31 YU’UN OKTUVRE–
6 YU’UN NOVIEMBRE

K�USITIK K�UPIL SBA TA VIVLIA � 2 RE-
YES 3, 4
«Toyo likel li akereme»
w17.12 paj. 4 par. 7
«Jna�oj ti [chcha�kuxie]»
7 Li j-alk�op Eliseo ti ja� kom ta xk�exol li Elia-
se ja� la spas li xchibal cha�kuxesel chalbe
sk�oplal li Vivliae. Li ta jteklum Suneme oy
jun j-israelal ants ti ch�abal yalabe xchi�uk
ti mol xa li smalale. Ta skoj ti toj lek la
spas stalelal ta stojolal Eliseo li antse, ak�-
bat xchi�in yol yu�un li Diose. Pe ta mas
ts�akale cham li skereme. Solel laj yat tajek

yo�onton. Ja� yu�un la sjak�be smalal mi xu�
xbat sk�opon li Eliseo ti te to�ox oy li ta vits
Carmeloe, ti te van 30 kilometrouk snama-
le. Li Eliseoe la stak batel jun yajtunel ti
Giesi (Guehazı́) sbi yo� xbat xcha�kuxes li ke-
reme, pe mu�yuk spas yu�un. Ja� yu�un, ja�
bat stuk li Eliseoe xchi�uk li sme� kereme
(2Re 4:8-31).

w17.12 paj. 5 par. 8
«Jna�oj ti [chcha�kuxie]»
8 K�alal k�ot li Eliseoe lik spas orasion, va�un
cha�kuxi li kereme. K�alal laj yil ti cha�kuxi
skerem li antse, solel muyubaj tajek (k�elo
2 Reyes 4:32-37). Xu� van vul ta sjol ti ja�
jech la spas orasion li Ana ta skoj ti mu xil
yol eke. Xchi�uk k�alal laj yik� batel li Samuel
yo� xtun ta ch�ulna pasbil ta nukule, xi laj yal
li Anae: «Li Muc�ul Diose ja� chac� chijcham;
ja� chac� chijcuxi» (1Sa 2:6). K�alal la xcha�-
kuxes kerem li Eliseoe, laj yak� ta ilel ti xu�
yu�un xcha�kuxes animaetik li Jeovae.

Jsa�tik lek li k�usitik k�upil sba ta Vivliae
it-2 paj. 728 par. 3
J-alk�op
«Xnich�nabtak j-alk�opetik». Jech k�ucha�al
chchapbe smelolal li livro Gesenius’ He-
brew Grammar (Oxford, 1952, paj. 418), li
jp�el k�op ta ebreo ben (xnich�nab) o be-
néh (xnich�nabtak), ja� van sk�an xal «jtsop
krixchanoetik ti jmoj k�usi tspasike (o junuk
nitilulal o jtsop krixchanoetik ti ko�ol xkuxle-
jalike)». (Ko�oltaso xchi�uk Neemias 3:8 ti bu
chal: «Li jmeltsanej muil pomadaetike», ja�
sk�an xal: «Xnich�nabtak li jmeltsanej muil
pomadaetike»). K�alal «xnich�nabtak j-alk�o-
petik» xie, xu� van ja� chalbe sk�oplal jun
eskuela ti bu chich�ik chanubtasel li j-al-
k�opetike o ja� sk�oplal jtsop j-alk�opetik ti
tskolta sbaike. Nabil ti te to�ox la oyik ta Be-
tel, Jeriko xchi�uk ta Guilgal (2Re 2:3, 5; 4:

38; ko�oltaso xchi�uk 1 Samuel 10:5, 10). Li
Samuele tsbeiltas jvok� ta Rama (1Sa 19:
19, 20), ja�tik jech yabtel li Eliseo eke (2Re
4:38; 6:1-3; ko�oltaso xchi�uk 1 Reyes 18:
13). Li tekstoetike chak� ta ilel ti tsmeltsan
sna stukike xchi�uk ti chch�amun yabtejebi-
ke, xvinaj ti lek no�ox sba li xkuxlejalike. Ak�o
mi ep ta velta ko�ol chnakiik xchi�uk ko�ol
chve�ik, pe bak�intike xu� van ch-ak�bat yab-
telik ta jujuntal sventa xbat yalik junuk albil
k�op (1Re 20:35-42; 2Re 4:1, 2, 39; 6:1-7; 9:
1, 2).

